
Claustra Son Jon
a Müstair
La Claustra Son Jon a Müstair fa
part dal patrimoni cultural mundial
da l’Unesco. In sguard davos ils mirs. 2

Steve Lee è mort –
reacziuns rumantschas
Cun la mort dal chantadur Steve Lee
perda la band Gotthard ses cor. Re-
acziuns da chantauturs rumantschs. 21

Sbagl d’investiders:
part 43

Tenor il titular dal premi
Nobel Daniel Kahne-
man n’emprendan
nvestiders tendenzial-
main betg da lur sbagls.
Cun pitschens inputs
vulain nus midar quai.
Oz: la ricla.

Il parchet da la bursa è plain pus-
saivladads che na vegnan betg
nizzegiadas. Forsa che Vus As
enriclais da betg avair cartì lezza
giadaenBillGates. ForsacheVus
As enriclais da betg esser sortids
da las aczias avant la crisa dal
martgà da finanzas u da gist
avair vendì ellas al punct il pli
bass. La bursa porscha nundum-
braivlas chaschuns per s’enriclar,
il sentiment è omnipreschent ed
ins n’al po betg evitar.

I dat in bun med per mitigiar la
ricla. Tendenzialmain vegn ella
pli flaivla, sch’ins agescha sco
adina empè a moda nunconven-
ziunala. Tgi che fa ina calculazi-
un sbagliada cuntrari a la massa,
perda sia fatscha, tgi ch’è pertut-
gà dals curs crudants sco tuts,
perda sulettamain daners. Per-
quai sfalsifitgescha la ricla decisi-
uns d’investir e fa ch’ins daventa
inactiv u ch’ins agescha a moda
convenziunala.

Voss cussegliader d’investiziun
da la Raiffeisen As infurmescha
gugent persunalmain.

www.raiffeisen.ch

Guarda cun buna colliaziun a Berna
Schneider-Ammann passainta bler temp in Engiadina Bassa

Daniela Capeder dat l’emprema badelada. En in onn retila ella cun sia fa-
miglia ina dallas otg casas alla Via da Val a Glion. FOTO G. VENZIN

Pulizia chantunela
in vschinauncha

■ (anr/mdp) I’l Grischun s’haun
tschertünas vschinaunchas de-
cisas da renunzcher ad ün’egna
pulizia e da surder la respunsa-
bilted per lur sgürezza a la puli-
zia chantunela. In Engiadina
d’eiran quecò traunter oter
Puntraschigna e Scuol. A San
Murezzan cuntinuescha la pulizia
cumünela sia lavur scu fin uossa.
Guarda, Lavin, S-chanf, Susch,

Zernez e la vschinauncha da Val
Müstair sun auncha in tschercha
dad üna soluziun. Tenor ils capos
cumünels Martin Aebli da Pun-
traschigna e Jon Domenic Paroli-
ni da Scuol s’ho verificheda la col-
lavuraziun culla pulizia chantu-
nela: «La pulizia chantunela pis-
sera bain per l’uorden public.»

Las controllas dal trafic sün via sun üna da las funcziuns multifarias da
la pulizia chantunela. MAD

Anc è Parc Ela betg
mess an dumonda

DA GION NUTEGN STGIER / ANR

■ Anfignen oz on tschintg cu-
megns da Surmeir decidia schi vi-
glian sa participar agl Parc Ela u
betg. Dantant tgi las vischnancas
da Tagn, Cunter, Salouf e Beiva
sustignan venavant igl parc dalla
nateira ò chella da Riom-Parsonz
detg «NA» tar igl Parc Ela. Sot
scrutini ò igl suveran decidia da
betg far part digl Parc Ela cun 50
cunter 44 vouschs. Alla radunan-
za communala èn cumpareidas
94 persungas cugl dretg da votar
(39%). Igls davos onns on angal
dus radunanzas communalas svi-
glia anc daple interess. Chegl è sto
igl mars 2006 tar la decisiun per-
tutgont ena fusiun digls cumegns
da Surses noua tgi 116 persungas
èn stadas preschaintas e tar la
tscherna digl president commu-
nal igl december 2008 noua tgi
122 votantas e votants èn stos
dalla parteida. Igls meinis eran
fatgs pertutgont igl Parc Ela, ò
detg Carmen Dedual, la mastrala
da Riom-Parsonz. Chegl demos-
sa er tgi seia do nigna discussiun.
Cun igl «NA» digl cumegn da
Riom-Parsonz tar igl Parc Ela è
ossa exclus la gronda part digl ter-
ritori da skis da Savognin digl pe-
rimter digl parc. En perimter tgi
è cunzont tar igls adversaris digl
parc sto fitg dispitevel. Sa musso
ventirevel digl resultat da Riom-
Parsonz è Vendelin Coray, igl di-
rectour da Savognin Pendicularas
SA. I seia tgunsch pussebel tgi igl
cumegn da Savognin sustigna os-
sa igl Parc Ela, manegia el. Igl
parc dalla nateria è perveia da
chel «NA» da Riom-Parsonz betg
mess an dumonda. Realiso po
chel neir schi 15 dallas 21 vi-
schnancas acceptan igl contract e
schi chellas èn territorialmaintg
collieidas.

■ BREIL

Datier dalla
sviulta da record

(anr/hh) La Pendicularas Breil-
Vuorz-Andiast SA sa mirar ana-
vos sin in bien onn da fatschenta
2009/10. Schegie che l’aura ha
buca pudiu cuntentar en tuts
graus ha l’interpresa contonschiu
ina sviulta da pressapauc siat mil-
liuns francs. Sco quei ch’ils re-
sponsabels constateschan en lur
rapport annual gest cumpariu
reussescha ei alla regiun da turis-
sem e la Pendicularas Breil-
Vuorz-Andiast SA da seposiziu-
nar adina meglier sin la fiera. Las
investiziuns fatgas igl onn da fa-
tschenta passau ein stadas mude-
stas, suenter che l’interpresa ha
impundiu ils davos onns conside-
rabels mieds finanzials en indrezs
novs.

Vacanzas per
giuvenils impedi

ella Reka

(anr/hh) L’jamna vargada ha
la Reka mess a disposiziun ad
ina gruppa da 20 giuvenils
impedi e lur accumpignaders
siat habitaziuns per in prezi
special. Il camp ch’ei vegnius
arranschaus da «Plusport» sin
iniziativa dalla fundaziun
«Offensiva svizra per acid fo-
lic» ei staus dedicaus en em-
prema lingia ad activitads da
sport. Aschia han ils giuvenils
ch’ein ligiai per gronda part
vid la sutga da rodas visitau
duront ils tschun dis stedia-
mein il center da sport e cul-
tura. Pliras excursiuns han
cumpletau la purschida da
quei camp ch’ei vegnius ar-
ranschaus per la tschunavla
ga, mo per l’emprema ga a
Mustér.

■ MUSTÉR


